
Firman Allah % (al- “ Alaq:1-5):

“[1] Bacalah (wahai Muhammad) dengan nama Tuhanmu yang
menciptakan (sekalian makhluk), [2] Ia menciptakan manusia dari
sebuku darah beku; [3] Bacalah, dan Tuhanmu Yang Maha Pemurah, -
[4] Yang mengajar manusia melalui pena dan tulisan, - [5] Ia
mengajarkan manusia apa yang tidak diketahuinya.”



Doa Susunan Penulis (Dicadangkan Untuk Dibaca Di Awal
Majlis Ilmu atau Sebelum Memulakan Pembelajaran dan
Pengajaran)

“Ya Allah! Ajarkanlah kami apa yang memberi manfaat kepada kami.
Dan manfaatkanlah kami dengan apa yang telah Engkau ajarkan kepada
kami. Dan tambahkanlah kami dengan ilmu, dan kurniakanlah kami
kefahaman, dan kurniakanlah kami kefaqihan (ilmu, faham dan
bijaksana) di dalam agama, dan ajarkanlah kami tafsiran (al-Quran dan
al-Sunnah). Dan jadikanlah kami dari kalangan orang yang diberikan
tawfiq olehMu untuk menjadi ikhlas, lagi sentiasa mengikhlaskan diri
kepadaMu.”

“Ya Allah! Bukakanlah bagi kami setiap kebaikan, dari setiap kebaikan,
pada setiap kebaikan.”

PRAKATA

Segala puji hanyalah bagi Allah & yang telah memuliakan anak-
anak Nabi Adam =& dengan ilmu,

Selawat dan salam ke atas junjungan kita, Nabi Muhammad #,
yang meninggalkan ilmu buat para pewaris Baginda, serta ke atas
ahli keluarga dan para sahabat Baginda « yang merupakan sebaik-
baik teladan dalam menuntut dan menekuni ilmu yang telah
diwariskan oleh Baginda .

Amma ba ‘d (Adapun selepas itu),

Pihak Wisdom Publication sekali lagi melahirkan rasa gembira dan
kesyukuran ke Hadrat Ilahi di atas limpah kurnia dan tawfigNya
bagi kami menerbitkan buku yang bertajuk “40 Hadith Kelebihan
Ilmu dan Adab-adabnya” ini. Ini adalah salah satu lagi hasil usaha
Dr. Abdullaah Jalil dalam menghimpunkan hadith-hadith
Rasulullah # khususnya dan athar para ulama’ dan Salafus Soleh
umumnya untuk dihidangkan dalam bentuk yang lebih mudah
kepada para pembaca.

Buku ini dilihat dapat menyuntik rasa cinta dan hormat kepada
ilmu dan ahlinya dalam diri para pembaca. Selain itu ianya dapat
menerangkan beberapa perkara penting, adab dan cabaran yang
perlu diberi perhatian oleh para penuntut ilmu dan pengajarnya
agar mereka tidak tergelincir dalam mendapatkannya ataupun
sesudah mendapatkannya.

Semoga buku ini dapat memberi manfaat kepada para pelajar,
pengajar dan pembaca dalam wusaha mereka menuntut,
memelihara dan menyampaikan ilmu. Dan pihak kami benar-
benar berharap agar budaya dan semangat ilmu ini terus segar
dalam umat ini sehinggalah dapat direalisasikan dalam bentuk
tindakan dan akhlak nanti.

Penerbit



PENDAHULUAN

Dengan Nama Allah, Yang Maha Pemurah, lagi Maha
Mengasihani.

Segala puji bagi Allah %, Tuhan semesta alam, yang Maha Suci
daripada segala Kekurangan, lagi bersifat dengan segala sifat
Keagungan, Kesempurnaan dan Keindahan. Selawat dan salam
buat kekasih Allah dan penghulu kita, Rasulullah #, dan ahli
keluarga serta para sahabat Baginda < yang menjadi sebab
tersebarnya petunjuk Allah 4 ke seluruh alam.

Amma bacd (Adapun selepas itu):

Ilmu adalah asas pertama yang dituntut di dalam Islam dan ia
adalah tunggak bagi kelangsungan Shariat Allah 4 ini. Ilmu adalah
di antara sifat-sifat kemuliaan dan kesempurnaan yang dimiliki
oleh Allah #. Ilmu juga adalah kemuliaan penciptaan manusia
yang ditunjukkan oleh Allah 45 dengan menzahirkannya pada Nabi
Adam <& di hadapan para malaikat sebelum mereka diperintahkan
bersujud kepadanya. Dan tidak ada agama yang lebih
mementingkan ilmu pengetahuan lebih daripada agama Islam.

Allah 4 berfirman (Muhammad:19):

ATV VTR

Maksudnya: “Maka ketahuilah/ berilmulah (wahai Muhammad)
bahawa sesungguhnya Tiada Tuhan melainkan Allah.”

Dan Allah 4% memerintahkan Nabi Muhammad # untuk meminta
agar Dia menambahkan pada diri Baginda ilmu kurniaan-Nya.
Allah 4 berfirman (Taha:114):

e N 5/

Maksudnya: “Dan berdoalah (wahai Muhammad) dengan berkata:
“Wahai Tuhanku, tambahilah ilmuku”.

il



Perjuangan menuntut ilmu, menghasilkannya, mengamalkannya,
memeliharanya dan menyampaikannya adalah merupakan jalan
para ulama’ yang merupakan pewaris para Nabi sz&. Dan jalan para
Nabi & itu adalah satu-satunya jalan untuk kita mengenal dan
seterusnya beribadah kepada Allah 4. Tanpa jalan ilmu ini maka
kehidupan manusia adalah umpama buta di siang hari atau celik
dalam kegelapan tanpa cahaya, tidak jelas arah tujuan dan langkah
perjalanannya.

Kedudukan ilmu dan kemuliaannya adalah amat jelas dan terang
dari sudut pandangan Islam. Namun begitu, ia perlulah
diusahakan dan diperolehi dengan adab-adabnya serta dijauhi
perkara-perkara yang boleh merosakkannya. Sebenarnya
penulisan buku ini adalah terlebih dahulu ditujukan kepada diri
penulis sendiri yang sangat kurang mengambil perhatian serta
amat lemah dalam menunaikan hak-hak dan kewajipan berkaitan
ilmu. Semoga Allah #& menampung kelemahan penulis ini dengan
Tawfig-Nya dan memaafkan segala kecuaian dan kesalahan
penulis ini dengan Rahmat-Nya.

Semoga buku ini juga dapat memberi manfaat kepada para
pembacanya, khususnya dari kalangan para penuntut ilmu. Buku
ini dicadangkan untuk dibaca dan diteliti pada setiap awal tahun
pengajian ilmu agar para penuntut ilmu sentiasa dapat mengambil
faedah dan peringatan serta berwaspada di awal pengajiannya.
Permulaan yang baik dalam menuntut ilmu adalah merupakan
satu bentuk nikmat dan tawfiq daripada Allah 4£. Ianya merupakan
satu tanda bagi penghasilan dan kesudahan yang baik — Insha
Allah — dalam perjalanan yang begitu mencabar ini.

Semoga Allah 4 menerima hasil usaha penulis ini sebagai amalan
soleh dan memanfaatkan pembaca dengan buku ini serta
memaafkan segala kekurangan yang berlaku dalam usaha ini.
Segala pujian hanyalah untuk-Nya.

PENULIS

MUQADDIMAH

Segala pujian hanyalah bagi Allah, Yang Maha Mengetahui. Selawat
dan Salam buat junjungan mulia kita, penghulu para Nabi dan Rasul,
Nabi Muhammad #, ahli keluarga dan para sahabat Baginda % serta
sesiapa yang mengikut mereka dengan penuh ketekunan dan
ketilitian sehingga Hari Kiamat.

Amma ba ‘d (Adapun selepas itu),

Menuntut ilmu adalah satu bentuk ibadat yang amat tinggi, apatah
lagi sekiranya ilmu yang dituntut tersebut adalah ilmu yang
diwariskan oleh Penghulu Para Nabi dan Rasul - Nabi Muhammad #
serta ilmu-ilmu yang disusun dan dikembangkan oleh para pewaris
Baginda dari kalangan para ulama’ dan awliya’. Ilmu tersebut
perlulah diambil dengan adab-adabnya, yang merangkumi adab-adab
rohani dan jasmani. Para penuntut ilmu yang cuai dalam menjaga
adab-adab ini mungkin memperolehi hasil yang kurang berbanding
dengan mereka yang menjaganya.

Seseorang penuntut ilmu yang tidak benar-benar memelihara
kedudukan dan adab-adab seorang penuntut ilmu ditakuti tidak akan
benar-benar dapat membuahkan hasil tuai yang sepatutnya dimiliki
setelah penat lelah yang dilalui. Kita sering melihat bagaimana para
pelajar yang belajar di tempat yang sama, dari guru yang sama, di
dalam kelas yang sama, mempunyai kefahaman dan keilmuan yang
berbeza-beza sehinggakan perbezaan di antara mereka begitu jauh. Ia
sebenarnya dipengaruhi oleh pelbagai faktor; dan pemeliharaan
adab-adab pengajian dan pembelajaran adalah salah satu daripada
faktornya yang terpenting.



Hal seumpama ini telah diceritakan oleh al-Imam Burhan al-Din al-
Zarnuji (591H) di dalam kitabnya Ta‘lim al-Muta allim di mana
sebuah kampung menjadi gempar dengan kepulangan dua orang
pemuda yang pergi menuntut ilmu. Salah seorang daripada mereka
berdua menjadi seorang yang alim, manakala seorang lagi tidak
menjadi alim. Maka para ulama’ di kampung tersebut telah membuat
soal siasat kepada kedua-dua pemuda tersebut dan mereka
mendapati bahawa pemuda yang tidak menjadi alim tersebut tidak
menjaga adab-adab pengajian dan pembelajaran seperti mana
dipelihara oleh pelajar yang menjadi alim tersebut.:

Ramai para ulama’ yang telah mengarang berkenaan kelebihan ilmu
dan adab-adab berkaitannya. Ada yang menulis kitab yang khusus
berkenaannya dan ada yang memuatkan bab yang khusus berkenaan
hal ini di dalam kitab-kitab mereka.

Di antara kitab-kitab yang telah dikarang secara khusus oleh para

ulama’ berkenaan dengan ilmu, kemuliaannya, dan adab-adabnya
adalahz:

e Akhlaq al- ‘Ulama’ oleh al-Imam Abu Bakr Muhammad Ibn
al-Husayn al-Ajurri al-Baghdadi

e Riyadat al-Muta ‘allimin oleh al-Imam Ibn al-Sunni (wafat
364H)

e al-Faqgih wa al-Mutafaqqih oleh al-Imam al-Khatib al-Bahgdadrt
(wafat 463H).

e Jami' Bayan al- Ilm wa Fadlih oleh al-Imam Ibn ‘Abd al-Barr
Al-Qurtubi (wafat 463H). Kitab ini boleh dianggap sebagai
terbaik di dalam bidang ini.

e Ta'lim al-Muta‘allim Tariq al-Ta'‘allum oleh al-Shaykh Al-
Zarnuji al-Hanafi (591H).

1 (al-Zarnuji (591H), 2004 - Ta'lim al-Muta'allim Tariq al-Ta'allum)

2 (Ibn al-Sunni (364H), 2015 - Riyadat al-Muta allimin ); (al-Khatib al-Baghdadi
(463H), - al-Faqih wa al-Mutafaqqih); (Ibn 'Abd al-Barr (463H), 1994 - Jami'
Bayan al-'Ilm wa Fadlih); (al-Zarnuji (591H), 2004 - Ta'lim al-Muta'allim Tariq
al-Ta'allum); (Badr al-Din Ibn Jama'ah (733H), 2012 - Tadhkirat al-Sami' wa al-
Mutakallim fi Adab al-'Alim wa al-Muta'allim) & (Muhammad Shafie - Pelita
Penuntut).

Dan

Tadhkirat al-Sami‘® wa al-Mutakallim fi Adab al-'Alim wa al-
Muta ‘allim oleh al-Imam Badr al-Din Ibn Jama‘ah al-Kanani
(733H)

al-Lu'lu’ al-Nazim fi Rawm al-Ta’allum wa al-Ta’lim oleh al-
Imam Shaykh al-Islam Zakariyya al-Ansari (926H)

Pelita Penuntut oleh al-Shaykh Muhammad Shafi'i Ibn
‘Abdullah Ibn Muhammad Ibn Ahmad Rangkul, Langgih,
Fatani. Kitab ini merupakan terjemahan bagi kitab al-Shaykh
al-Zarnuji dan ditambah dengan Bidayat al-Hidayah oleh al-
Imam al-Ghazali d bahagian belakangnya.

Adab al-Daris wa al-Mudarris oleh al-“Allamah al-Shaykh
Muhammad Jamal al-Din al-Qasimi al-Dimashqi (1283H-
1332H).

di antara kitab-kitab seumpamanya dari kalangan ulama’

kontemporari ialahs3:

Ma ‘alim Irshadiyyah li Sina ‘at Talib al- ‘Ilm oleh al-Shaykh
Muhammad ‘ Awwamah.

40 Hadith Kelebihan Ilmu dan Ulama’ oleh KH. Muhammad
Syukeri bin Unus al-Banjari. Kitab ini diterjemahkan dan
dihuraikan oleh Shaykhuna al-Shaykh Ahmad Fahmi Zamzam
al-Banjari al-Nadwi al-Maliki.

Takwin al-Malakah al-Fighiyyah oleh al-Shaykh Dr. ‘Uthman
Shubayr;

al-Khittah al-Barraqah li Dhi al-Nafs al-Tawwagah oleh al-
Shaykh Dr. Solah al-Khalidji;

al-Turuq al-Manhajiyyah fi Tahsil al-‘Ulum al-Shar’iyyah oleh
al-Shaykh Mustafa Rida al-Azhari, dan lain-lain yang tidak
dinyatakan di sini.

Bahkan kepentingan ilmu pengetahuan juga dijadikan sebagai
mugaddimah dan perbahasan permulaan oleh para ulama’ di dalam
kitab-kitab mereka. Sebagai contoh:

3 (Ahmad Fahmi Zamzam - 40 Hadis Kelebihan Ilmu dan Ulama'); (Shubayr

1999

- Takwin al-Malakah al-Fighiyyah) & (Solah al-Khalidi - al-Khittah al-

Barraqah li Dhi al-Nafs al-Tawwaqah).

3



e al-Imam al-Ghazali (505H) telah memulakan kitabnya yang
masyhur iaitu “al-Thya” dengan kitab al-‘Ilm (Bab Berkenaan
Ilmu), dan

e al-Imam al-Nawawi (676H) juga telah memulakan Mugaddimat
al-Majmu® dengan Bab Berkenaan Kelebihan Ilmu setelah
menerangkan latar belakang al-Imam al-Shafi‘i dan al-Imam al-
Shirazi.4

Kepentingan mempelajari adab-adab belajar juga dapat dilihat
semakin berkembang pada hari ini dengan munculnya kaedah-
kaedah pengajaran dan pembelajaran baru, motivasi pembelajaran
dan bermacam-macam lagi. Hal ini sebenarnya telah diambil berat
oleh para ulama’ sejak dahulu lagi. Penulisan ini lebih menfokuskan
kepada hadith dan kata-kata para ulama’ di dalam hal ini. Dan buku
ini disusun dengan ringkas tanpa huraian agar tidak terlalu panjang.
Penulis menjadikan empat puluh (40) hadith yang terpilih sebagai
asas dan penulis meletakkan ayat al-Quran, hadith-hadith yang lain,
kata-kata para sahabat < dan para ulama’ sebagai huraian dan
sokongan bagi hadith-hadith yang terpilih tersebut.

Dan berkenaan isi kandungan buku ini, maka penulis ingin memetik
beberapa baris kata-kata al-Imam Ibn Manzur di dalam
“Mugaddimah” kitab “Lisan al-‘Arab”nya iaitu:

“Dan tiadalah bagi saya di dalam (penulisan) kitab ini kelebihan yang
saya bermati-matian kerana menghasilkannya, dan tidak juga wasilah
(amalan yang hebat) untuk saya berpegang dengan sebabnya,
melainkan saya hanya menghimpunkan apa terpisah daripada kitab-
kitab ilmu sebelum ini.”s

Bahkan, begitu ramai para ulama’ terdahulu dan masakini yang telah
melakukan perkara yang serupa dengan lebih baik lagi. Maka

4 (al-Ghazali (505H), - Ihya' 'Ulum al-Din) & (al-Nawawi (676H), - al-Majmu'*:
Sharh al-Muhadhdhab).
5 (Ibn Manzur (711H), 1414H - Lisan al-Arab)

4



penulisan ini tidaklah ia melainkan kerana penulis ingin berkhidmat
kepada kemuliaan ilmu itu sendiri dan ahli-ahlinya (para ulama’) agar
penulis dikurniakan oleh Allah 4% Yang Maha Berilmu, Maha
Berhikmah, Maha Mengetahui dan Maha Bijaksana dengan nikmat
yang begitu mulia ini untuk menjadi sebahagian daripada ahli-

ahlinya.

